
Виртуалды зертханалар – нақты зертханалық құралдар мен аспаптарды тікелей қолдан-

бай-ақ эксперименттер жүргізіп, нәтижелер алуға мүмкіндік беретін компьютерлік бағдарла-

ма. Жалпы виртуалды зертхана бастысы оқушыларға ыңғайлы, қолжетімді болу қажет, сон-

дай-ақ бағдарламаның кез келген компютер мен гаджеттерге орнатылуы негізгі талаптардың 

бірі болуы керек. Осыған сәйкес телефон немесе планшет арқылы орнатуға болатын бағдар-

лама жасау үшін виртуалды зертханалық жұмыстар Blender қосымшасында жасалды.  

Бұл бағдарламаның мүмкіншілігі бейнелерді 3d жобалау, оларға бағдарламалар енгізу, 

шынайы материалдармен жұмыс жасау және т.с.с мүмкіндіктері бар. Blender қосымшасында 

алдымен виртуалды құралдар мен құралдарды қамтитын зертханалық қондырғының интер-

активті моделін жасалынады. Бұл компьютерлік модель оқушыға зертханалық жұмыс бағ-

дарламасының кезеңдерін жүйелі түрде орындауға мүмкіндік береді. Виртуалды зертханамен 

жұмыс істеу компьютерлік ойын түріне ұқсайды, яғни құрылғылардың түймелерін басуға, 

оны өшіріп – қосуға, бұрандалар арқылы қажетті өлшемдерді өзгертуге, сымдарды қосуға, 

сұйықтық ағынын, жану және басқа да физикалық құбылыстар мен технологиялық процес-

терді байқауға болады. Сонымен қатар, жоба оқушының да, ұстаздың да жұмысын жеңілде-

туге көмектеседі. Яғни, жұмыс барысында оқушы тест сұрақтары арқылы зерттелетін тақы-

рып туралы ақпарат алуға және осы тест нәтиежелері көмегімен мұғаліммен кері байланыс 

жасау мүмкіндігі болады және мұғалім зертханалық жұмыс туралы материалдар жүктей алса, 

оқушы өзінің жұмыс барысында алынған нәтиежелерін кері жіберіп, мұғалімге тәуелсіз кез 

келген уақытта тапсырмаларды орындауға, қарауға мүмкіндік береді. 

 

 
 

1-сурет. Атомдық физика кабинетінің интерактивті бейнесі 

 

Қорыта келе аталған бағдарлама негізінде оқушыларды қашықтықтан оқытумен қатар, 

лабораториялық кабинетке бармай тұрып қондырғыны дұрыс қосу және пайдалану жолда-

рын, сонымен қатар ережелер мен қателіктерді виртуалды жұмыс арқылы бақылап, жұмысты 

алдын – ала білуге, сезінуге және дайындалуға үлкен мүмкіндік береді. 

